
PROGRAM HARI HUTAN SEDUNIA (21 MAC), HARI AIR 
SEDUNIA (22 MAC) DAN ULANG TAHUN PENUBUHAN 
TRASH HERO PERLIS YANG KE-3

Ahad 27 Mac 2022 telah dilaksanakan 
tiga sambutan iaitu Program Hari Hutan 
Sedunia, Hari Air Sedunia dan ulang tahun 
penubuhan Trash Hero Perlis yang ke-3 di 
Kompleks Basikal Lasak, Perlis. Program 
ini telah berlangsung dengan kepakaran 
dari Trash Hero Perlis, SWCorp, E-Idaman 
Perlis, Jabatan Perhutanan, dan Perlis TV. 
Bagi menjayakan hari tersebut,  Kumpulan 
sasaran kali ini adalah sukarelawan Trash 
Hero Perlis serta kakitangan Jabatan 
Perhutanan Negeri Perlis. Seramai 20 
orang telah hadir daripada agensi-agensi 
tersebut.

Objektif program tersebut adalah untuk 
menjaga, memulihara dan memanfaatkan 
sumber alam yang sedia ada serta 

mempertahankan kelestariannya untuk 
kesejahteraan sejagat, melaksanakan 
peraturan yang telah ditetapkan 
berdasarkan falsafah hidup cintai alam 
sekitar, memberikan kesedaran tentang 
kepentingan menjaga alam sekitar 
kepada masyarakat secara umum dan 
meningkatkan kesedaran mengenai 
kepentingan kawasan litupan hijau dan 
hutan untuk kesejahteraan kualiti hidup.

Aktiviti perkhemahan dan pembersihan 
hutan dan sungai telah membawa kepada 
jumlah sampah yang berjaya dikumpulkan 
daripada 20 orang peserta yang terdiri 
daripada 15 orang dewasa dan 5 orang 
kanak-kanak adalah sebanyak 8.5 
kilogram.

